
Abstract

This study examines the possibility of inculcating Islamic values and ethics
through the subject of business studies. It attempts to determine the extent to
which each chapter of the subject textbook emphasizes the values and ethics
of Islam. The sample for the study involves 100 Upper Six students from the
districts of Kemaman, Kuala Terengganu, Besut, Dungun, and Marang.
Descriptive and inferential statistics are used to examine the profile of the
sample, students’ perception of the inculcation of Islamic values and ethics
in the business studies subject, the level of their inculcation in all chapters
of the text book and for gender differences in perceptions. The findings of
the study show that students have a high level of understanding of Islamic
values and ethics, and there is no statistically significant difference between
male and female students in their perception of the inculcation of Islamic
values and ethics in the business studies subject.

Pengenalan

Tidak banyak kajian dibuat secara khusus tentang nilai dan etika Islam sama
ada di Malaysia mahu pun di luar negara, terutamanya yang membincangkan
perkaitan nilai dan etika islam dalam mata pelajaran pengajian perniagaan.
Justeru, bahagian ini akan membincangkan keperluan terhadap kajian ini.

Sepertimana yang diketahui umum, setiap perniagaan meletakkan keuntungan
sebagai matlamat utama kewujudan mereka. Di dalam dunia yang semakin
maju, keupayaan memonopoli sesuatu industri semakin berkurangan tetapi
masih ada yang berjaya seperti Bill Gate. Ini akan menjadikan setiap
perniagaan terpaksa menghadapi saingan yang hebat dari pesaing-pesaing.
Di samping itu, ikhtiar manusia juga boleh membawa kepada berbagai-bagai
tipu daya bagi mencapai hasrat keuntungan tersebut. Lalu di sini wujudlah
jenis-jenis perniagaan yang bertentangan dengan hukum (Scbri 1990) dan
perjalanan perniagaan yang tidak adil terhadap persekitaran (Nik Mustapha
1993).

Lanjutan itu, dewasa ini ramai ahli fikir memperkatakan tentang sitnasi di
mana semakin tinggi pencapaian teknologi manusia, semakin merosot nilai-
nilai moral dan kerohanian. Nilai-nilai moral dan kerohanian menjadi korban
kerana dalam mengejar kebendaan, manusia moden menganggap hukum-
hakam, norma-norma dan nilai-nilai keagamaan sebagai penghalang
kemajuan. Situasi ini menghakis sistem ketahanan diri dan nilai tradisional
yang ditanam oleh generasi silam (Abd. Raof 1991).

Justeru, penerapan nilai Islam dalam pendidikan perlu dilakukan; bukan
setakat kata-kata yang tercatat dalam kurikulum (sukatan pelajaran) tetapi
perlu dilaksanakan dengan berkesan. Menurut Ibrahim (1992), terdapat
beberapa nilai yang perlu diterapkan ke dalam setiap diri individu. Antara
nilai-nilai tersebut ialah:

a) Nilai Keilmuan dan Kemahiran
Islam menekankan realiti kepentingan ilmu dan kemahiran. Dengan

adanya kedua-dua perkara ini, segala kejahilan dan buta huruf di

kalangan manusia akan dapat ditentang. Malah Islam memberi
penghormatan kepada orang yang berilmu dan beriman, Ini bermakna
dalam Islam, manusia dilarang membuat keputusan dan tindakan jika
mereka jahil dan tidak mempunyai maklumat yang betul dan tepat
mengenai sesuatu perkara.

b) Nilai Keadilan
Dalam melaksanakan aktiviti perniagaan, manusia digalakkan sentiasa
melakukan keadilan dan tidak melakukan kezaliman kepada manusia
yang lain. Ini ternyata jelas apabila dalam Al-Qur’an ada menjelaskan
bahawa Allah s.w.t. akan memberi ganjaran yang baik dan buruk
kepada manusia yang menepati kerja dan usaha mereka.

¢) Nilai keihsanan
Nilai keihsanan digalakkan kerana dengan usaha ini manusia berupaya
mengeluarkan sesuatu perkara yang lebih baik dan berkualiti.

d) Nilai Keamanahan
Sifat amanah amat digalakkan dalam Islam kerana tanpa amanah akan
menyebabkan berlakunya pengkhianatan dan pecah amanah.,

e) Nilai Keistigamahan
Nilai keistigamahan bererti mempunyai integriti, keteguhan atau

ketetapan hati, ketabahan dan ketekunan. Tanpa nilai ini, seseorang
akan menjadi cepat malas, lemah semangat, letih, cuai dan tawar
hati serta tidak mempunyai pendirian yang tetap.

f) Nilai Ketaufian

Nilai ketaufian berhubung rapat dan bertalian dengan kepuasan dan
penyempurnaan dalam bekerja atau berusaha. Kepuasan dalam
melaksanakan sesuatu pekerjaan dan perusahaan yang diusahakan,
Penyempurnaan sesuatu pekerjaan dan perusahaan boleh dicapai
kalau tiada halangan atau rintangan. Ini bermakna seseorang itu akan
memiliki nilai ketaufian, jika ia berjaya mengatasi segala masalah
atau rintangan yang dihadapi dengan jaya.

Menurai Wan Mohd Nor (1994), masalah keruntuhan akhlak berleluasa
kerana pelajar-pelajar tidak memahami dan imenghayati satu falsafah
pendidikan yang jelas. Bagi pelajar, pendidikan adalah untuk mendapatkan
maklumat dan kemahiran bagi memenuhi kehendak majikan bila bekerja
nanti dan soal akhlak serta kerohanian adalah perkara-perkara yang tiada
kaitannya dengan kemahiran dan maklumat yang diperlukan. Beliau
menegaskan, pembangunan masyarakat dan negara serta dunia bergantung
kepada aspek kualitatif diri seseorang insan dan bukan sekadar aspek
kemahiran dan kuantitatifnya sahaja.

Mengikut Tajul Ariffin dan Nor” Aini (1992), sistem pendidikan negara sedang
berhadapan dengan krisis yang berkaitan dengan keintelekiualan manusia.
Masyarakat kini seolah-olah cenderung untuk melahirkan konsep
persekolahan sebagai alat untuk memperoleh kemahiran tertentu, Jika konsep
ini tidak dikikis dengan segera, pendidikan di Malaysia akan cenderung
melahirkan golongan pekerja yang berkemahiran tetapi kurang menghargai
ilmu.

Daripada pernyataan di atas, jelas menunjukkan apa yang berlaku hari ini
telah pun berlaku sejak dulu lagi dan tiada jalan penyelesaian yang diambil
untuk menangani masalah ini serta memperbaiki sahsiah diri. Selain itu, ia
juga jelas menunjukkan penolakan dan kurang daya penghayatan ke arah
cara hidup Islam akan membawa kepada keruntuhan akhlak yang merosakkan
keperluan asasi manusia umumnya. Sekiranya gejala ini tidak dibendung,
maka sudah pasti ia akan berpanjangan dan menular daripada satu generasi
kepada generasi seterusnya. Akibatnya, masyarakat dan negara akan
mengalami masalah lantaran kegagalan melahirkan generasi bermaruah dan

berakhlak mulia. Daripada perbincangan di atas, jelas kepada kita kepentingan
menekankan pembentukan akhlak dalam pendidikan.

Penyataan Masalah

Mustafa (1994) menyatakan bahawa nilai dan etika Islam mempunyai ciri
dinamisme, profesionalisme dan kesempurnaan, Hal ini bermula daripada
tanggapan bahawa segala apa yang dilakukan oleh manusia semuanya dikira
sebagai ibadat termasuk ketaatan dan tanggungjawab kepada Allah, keluarga,
organisasi dan negara. Manakala etika pula membawa maksud contoh
kelakuan atau garis panduan yang patut diikuti dalam usaha mengharumkan
hubungan kemanusiaan dan meminimakan salahguna serta bekerja untuk
kebajikan masyarakat. Sementara, menurut Rafik (1998) pula, etika ialah
satu set prinsip moral yang membezakan apa yang betul daripada apa yang
salah. Selain itu, etika juga merupakan satu perkara normatif kerana
menjelaskan apa vang perlu dilakukan atau perlu menahan diri daripada
melakukannya.

Hari ini, dunia perniagaan dilanda dengan pelbagai masalah. Dengan itu,
perkara-perkara yang berhubungkait dengan nilai dan etika semakin banyak
diperbincangkan kerana sebarang perniagaan yang dijalankan tanpa nilai
moral dan etika boleh menyebabkan bahaya kepada masyarakat. Tidak
dinafikan, ajaran Islam yang syumul tidak mengenepikan kepentingan
perniagaan dalam kehidupan manusia. Namun, urusniaga yang dijalankan
haruslah menepati garis panduan yang telah ditetapkan dalam Islam. Sistem
kapitalis yang meluas dilaksanakan dalam dunia perniagaan kerap kali
membuka peluang kepada peniaga untuk memperoleh kekayaan segera
dengan jalan mudah misalnya rasuah. Kadangkala cara yang beretika pula
memerlukan tempoh masa yang panjang untuk memperoleh keuntungan (Syed
Mohd Ghazali Wafa 2002).

Lanjutan dari itu, fenomena tidak beretika banyak berlaku di negara kita
sejak dulu lagi dan ia semakin berleluasa. Ini dapat dilihat dalam jadual 1
apabila data menunjukkan peningkatan bilangan aduan penipuan atau rasa
tidak puas hati pengguna terhadap peniaga vang berlaku secara langsung
kepada mereka seperti tidak berpuas hati terhadap kualiti barangan dan
perkhidmatan, harga, perihal dagangan dan bekalan yang diberikan oleh
peniaga. Banyak lagi perkara-perkara yang dikaitkan dengan masalah yang
dihadapi pengguna discbabkan oleh peniaga seperti berkaitan dengan
kemudahan asas perumahan, timbang sukat, pengangkutan dan makanan yang
diterima aduannya oleh Bahagian Pengaduan Jabatan Hal Ehwal Pengguna

(Kementerian Perdagangan Dalam Negeri 1998).

Jadual 1 Bilangan aduan penipuan atau tidak puas hati pengguna (1996-1997)

Perkara Aduan 1996 1997
Barang & Perkhidmatan 1,318 1,821
Harga 1,063 1,008
Perihal dagangan 949 882
Bekalan 403 336
Jumlah 3,733 4,047

Sumber : Kementerian Perdagangan Dalam Negeri dan Hal Ehwal Pengguna Laporan
Aduan Pengguna Mengikut Kod Aduan dan Negeri untuk tahun 1997

Persoalannya, kenapakah timbulnya masalah tidak beretika ini? Adakah ahli-
ahli perniagaan atau tokoh-tokoh korporat ini terlalu rakus untuk cepat kaya,
cepat berjaya, lantaran itu sanggup berniaga secara tidak beretika tanpa
mengikut adat dan budaya serta sanggup melanggar undang-undang negara?
Maslow (1954) memberi pandangan bahawa melalui kekayaan seseorang
itu dapat meningkatkan martabatnya serta memperoleh penghormatan
daripada masyarakat. Syed Othman (1996) pula menyatakan, kekayaan adalah
keperluan manusia (termasuk kemewahan). Tambah beliau, lantaran kerana
keinginan memiliki harta yang lebih banyak, penyakit ‘tamak’ akan Iebih
menjadi-jadi. Sifat tamak ini adalah satu daripada sumber kepada berlakunya
masalah tidak beretika di dalam pelaksanaan urusniaga yang ada pada hari
ini. Beliau seterusnya menghuraikan petikan karya Blanchard dan Peale
(1983) yang membawa kepada rumusan bahawa di mana-mana sahaja pada
hari ini berlaku keruntuhan etika.

Tidak dapat dinafikan bahawa organisasi-organisasi kerajaan mahu pun
swasta telah sedia mengambil langkah untuk mengelak daripada berlakunya
sebarang penyelewengan di dalam operasinya. Namun, langkah-langkah yang
diambil itu cuma mampu menyelesaikan masalah Iuaran sahaja tetapi tidak
berdaya untuk menghapuskan punca utama yang mendorong penyelewengan
berlaku (Wan Sabri, 2001). Menurut beliau lagi, pendidikan ke arah
perniagaan yang beretika merupakan jalan terbaik untuk mewujudkan peniaga
yang menyedari tanggungjawab mereka kepada pengguna. Masalah pokok
di sini ialah adakah apa yang dipelajari peniaga ketika di zaman persekolahan
dahulu membantu peniaga tersebut mempraktikkan nilai dan etika Islam dalam
perniagaan yang dijalankannya. Ada yang berpendapat segala-segalanya

bermula dari sekolah. Pendidikan ialah interaksi antara individu dengan
individu yang lain atau interaksi antara individu dengan kumpulan sosial
tertentu, Tujuan interaksi ialah untok perkembangan individu dan seterusnya
pekembangan masyarakat atau negara, Dalam konteks di atas, pendidikan
diertikan sebagai satu proses sosialisasi atau pemasyarakatan dalam istilah
sosiologi. Menerusi proses ini, pendidikan yang diberikan sama ada terancang
atau tidak, yang diatur secara formal mahu pun informal, diharap dapat
membentuk perkembangan keperluan individu dan kumpulan-kumpulan
individu.

Tujuan Kajian

Usaha murni ini diteruskan oleh kerajaan melalui pembentukan Falsafah
Pendidikan Kebangsaan (FPK) yang berfokus kepada pembentukan insan
sepadu iaitu memiliki pengetahuan, kemahiran disamping mempunyai ahklak
yvang mulia. Namun begitu, menurut Wan Mohd. Nor (1994), terdapat
golongan yang mengeluarkan pandangan sinis terhadap Falsafah Pendidikan
Kebangsaan. Golongan tersebut (yang berpandangan sinis) mengatakan FPK
gagal dilaksanakan dan hanya merupakan rangkaian perkataan yang indah-
indah dan sedap didengar tetapi tidak membawa sebarang makna. Justeru
itu, kajian ini dilaksanakan unfuk meninjau sejauh manakah mata pelajaran
pengajian perniagaan di sekolah mampu menerapkan nilai dan etika Islam
dalam diri pelajar seterusnya membentuk mereka menjadi peniaga yang
beretika dan bernilai murni. Usaha ini penting kerana keupayaan penerapan
nilai dan etika Islam dalam mata pelajaran Pengajian Perniagaan di sekolah
boleh dijadikan sebagai pemupuk budaya beretika ke dalam diri pelajar agar
dapat dijadikan sebagai amalan dalam kehidupan seharian serta merupakan
pendedahan awal kepada pelajar.

Di samping itu dengan adanya konsep sepadu nilai dan etika Islam dalam
mata pelajaran pengajian perniagaan, para pelajar dapat diberikan pendedahan
awal tentang betapa pentingnya nilai dan etika Islam tersebut dalam
menjalankan sesuatu perniagaan. Apabila mereka telah diberi pendedahan
awal, kemungkinan berlakunya perkara-perkara yang tidak diingini seperti
rasuah, penyelewengan dan salah laku etika yang lain dapat dielakkan jika
mereka terlibat dengan kegiatan perniagaan kelak.

Justeru, kajian ini bertujuan untuk meninjau keupayaan mata pelajaran
pengajian perniagaan menerapkan nilai dan etika Islam ke dalam diri pelajar.
Lapan belas nilai telah dikenalpasti, iaitu kebenaran, kemuliaan, kebaikan,
ihsan, kesederhanaan, keberanian, berdisiplin, menepati janji, menghargai

